SEKOLAH MENENGAH JENIS KEBANGSAAN CHOONG HUA R
35500 BIDOR,
PERAK DARUL RIDZUAN.
TEL :05-4341140
FAX :05-4348617

27 April 2020

Kepada,

Guru-guru dan murid-murid yang saya kasihi.

Salam sejahtera, apa khabar semua?
Sudah sebulan lebih kita tidak berjumpa, saya harap semua sihat dan selamat berada di rumah.

Memang saya sangat rindu akan cikgu-cikgu dan murid-murid Choong Hua.

Sejak lebih sebulan yang lalu, kita melawan COVID 19. Kita akan masuk ke PKP fasa ke 4
sehingga 12 Mei iaitu kita akan lalui satu tempoh yang lebih panjang yang banyak menguiji

kesabaran dan daya ketahanan kita.

PKP4 tetap dipatuhi oleh semua orang, tidak kira di mana kita berada, red area atau green
area. Murid-murid jangan pergi merayau-rayau atau lepak di mana-mana bersama kawan-
kawan. Perbuatan mengingkar PKP adalah satu kesalahan serius dan akan didakwa ke

mahkamah dan dipenjarakan. Memang tidak boleh main-main.

Anda mesti tertanya-tanya: Bilakah kita akan balik ke sekolah? Bagi pihak KPM, keselamatan
adalah faktor paling utama. KPM akan menilai isu ini dari hari ke hari sehingga keadaan reda.
KPM juga janji akan umum dua minggu sebelum sekolah dibuka. Daripada perutusan Perdana
Menteri kita Tan Sri Muhyiddin Yassin, pembukaan sekolah bukanlah satu perkara yang akan

berlaku pada masa terdekat.

Menteri Kanan Pendidikan, Dr Radzi Jidin telah mengumumkan bahawa kalau sekolah buka,
murid Tingkatan 5 yang akan diutamakan dulu walaupun SPM 2020 telah dipinda ke tahun
depan. PT3 tahun ini telah dibatalkan. Peperiksaan Pertengahan Tahun pada bulan Mei akan
ditangguhkan ke masa yang sesuai. Walaupun tiada peperiksaan dalaman pada masa terdekat
tetapi diminta guru-guru dan murid-murid menetaplan target kepada ujian rasmi dan
peperiksaan akhir tahun yang dijadualkan pada penggal kedua. Kita harus sentiasa bersedia.
Guru-guru juga digalakkan mengguna Pentaksiran dalam Bilik Darjah (PBD) untuk menilai tahap

penguasaan pembelajararan murid.



Murid-murid sekalian,

Semenjak awal bulan April, kita mulakan e-learning untuk memastikan penyampaian PdPc tidak
berhenti kerana PKP. Hampir semua kelas ada group kelas masing-masing. Ada kelas boleh
melaksanakan PdPc dengan menggunakan Google Classroom, malah ada kelas telah mencuba
Google Meet bersama guru. Daripada maklum balas guru, kebanyakan murid membuat kerja
rumah, kecuali segelintir murid yang tidak langsung menghirau pujukan guru. Amaran saya
kepada murid-murid sedemikian, janganlah malas dan ketagih kepada online game, masa tetap

emas, dan jika sia-siakan masa, kamu akan menyesal kemudian.

E-learning adalah norma baharu dalam pendidikan. Akan tetapi kita sedar ada perbezaan dari
segi assessibility dan pemilikan peranti dalam kalangan guru dan murid. Kita serahkan kepada
cikgu-cikgu apa yang mereka rasakan yang terbaik untuk mereka dengan mengambil kira
kekangan murid dan guru. Sekiranya cikgu dapati ada murid mempunyai masalah untuk akses
PdPc melalui online, cikgu boleh cari apa sahaja kaedah yang dirasakan terbaik kerana kita tak
mahu ketinggalan dalam PKP ini. Bagi murid yang menghadapi masalah mengakses internet,
kamu masih boleh menggunakan buku teks, buku kerja, buku ulang kaji dan buku aktiviti untuk

terus belajar.

Apabila kita balik ke sekolah pada satu hari nanti, akan ada norma baharu. Kita perlu susun
meja-kerusi dalam kelas, kerana penjarakan sosial mesti dilakukan. Mungkin kantin tidak dapat
duduk berdekatan sebelah-sebelah. Amalan pakai mask, cuci tangan dan pengambilan suhu
badan mesti diikuti. Yang hadir dulu ke sekolah adalah murid tingkatan 5 sahaja. Murid-murid
tingkatan peralihan hingga empat terpaksa menunggu sehingga keadaan betul-betul reda. Pada
masa itu pihak sekolah akan mematuhi SOP pasca PKP daripada KPM. Maklumat selanjutnya

akan disampaikan kepada murid-murid dan para ibu bapa.

Sementara itu, biar kita semua duduk diam-diam di rumah, menemani ahli-ahli keluarga kita,
belajar kemahiran hidup daripada orang tua di rumah dan buat e- learning bersama guru,

sehingga perjuangan melawan virus COVID19 ini tamat.

Akhirnya, saya mengambil kesempatan untuk mengucapkan selamat menyambut Ramadan Al-

Karim kepada guru dan murid yang beragama Islam.

Sekian, Terima kasih.

Cik Margaret Lim Pei Tee
Pengetua

SMJK Choong Hua, Bidor

